
Hadith Number 44

Razaat aur Uske Ahkaam

Hazrat Aisha Yis 4l o2) se riwayat hai ke Nabi & ne farmaya:

“Razaat (doodh pilana) wahi hurmat sabit karta hai jo hurmat nasab (khoon ke rishtay) se
hoti hai.”

Yani jis tarah nasab (khoon ka rishta) se kuch rishtay hamesha ke liye haram ho jate hain,
usi tarah razaat (doodh pilane) se bhi hurmat sabit hoti hai.

Is hadith mein razaat ke ahkam bayan kiye gaye hain. Razaat ka matlab hai ek aurat ka kisi
bacche ko doodh pilana. Nabi & ne farmaya ke agar ek aurat kisi bacche ko doodh pilaye,
to woh uska razai beta ya beti ban jata hai, lekin iske liye kuch shara’it hain.

Bacchay ki Umar:

Baccha do saal ya is se kam ka hona chahiye. Quran-e-Kareem mein farmaya gaya hai:
"Aur maayein apne bachon ko poore do saal tak doodh pilayein"

Do saal ke baad doodh pilane se hurmat sabit nahi hoti.

Jab tak bacha do saal ka hai, bachey ke khuraak sirf doodh hoti hai,bacha doodh se hi pait
barhta hai, aur do saal tak isi doodh se uski hadiyan banti hai.

Paanch Martaba Doodh Pilana:

Bacche ko alag-alag paanch martaba doodh pilana zaroori hai. Aik ya do martaba doodh
pilane se hurmat sabit nahi hoti. Hazrat Aisha Yis ] «2) ke mutabiq pehle Quran mein
das martaba doodh pilane ka hukm tha, lekin baad mein yeh hukm mansookh ho kar
paanch martaba reh gaya.

¢ Razaat ke Muamlaat aur Gawahi:
Shari’at mein aam tor par kisi bhi muamle mein do gawahon ka hona zaroori hai, lekin
razaat ke maamle mein ek aurat ki gawahi bhi gabool ki ja sakti hai. Is ka daleel Hazrat
Ugbah bin Harith 4is 4! o) ka wagia hai.

Hazrat Ugbah ne ek aurat se nikah kiya tha. Rukhsati se pehle ek aurat ayi aur kaha ke
"maine tum dono (larka aur larki) ko doodh pilaya hai." Hazrat Ugbah Nabi & ke paas
gaye aur mashwara liya. Nabi & ne farmaya ke agar yeh aurat yeh dawa kar rahi hai, to
baat khatam hai. Tum dono razai behen-bhai ho aur tumhara nikah mansookh ho gaya.

Ahmiyat aur Sabq:

Is hadith se yeh sabaq milta hai ke razaat ke maamle mein ek aurat ki gawahi gabool hai.
Yeh ek aham ganooni aur shari’ati masla hai jo naslon ki hifazat aur maasharti nizam ki
safai ke liye zaroori hai.

Hurmat ke Rishte:

Doodh pilane wali aurat razai maa ban jati hai. Uske razai behen, bhai, betiyan aur doosre
rishtay bhi nasabi rishton ki tarah haram ho jate hain. Maslan, razai maa ki beti razai
behen banegi, aur uska shohar razai baap banega.

Ahmiyat aur Naseehat:

Razaat ke ahkam naslon ki hifazat ke liye hain. Aaj ke dor mein aurat ko chahiye ke agar
woh kisi bache ko doodh pilaye to is baat ko wazeh taur par likhe aur apne khandan ko
zahir kare. Yeh sirf shari’at ke ahkam ki pabandi nahi, balke naslon ko galat rishton se
bachane ka tareeqa bhi hai. Nabi # ne is hadith ke zariye razaat aur nasab ke rishte ki
hurmat ko barabar garar diya hai.

